
Gui'ch ni guxhaal San Pabl loj
ree bén Rom rliladx Jesucrist

Rxhiaal San Pabl xtiidx Dios
1 Naj Pab, caytinan sirv loj Jesucrist, Dios gule

naj din gacan xi apostol Jesucrist, din gatiechan
xtiidxza'caman.

2 Diizd gocli mal réb Dios diidxza'c guin ree,
ni zééd loj xtiildxaman zi'c bacaa ree bén badéé
xtiidx Dios loj ree bejn, 3diidx guin ree ruza't, dux
Dad ree Jesucrist guial zi'c bi'taman loj guidxliuj
zi'c bénguidxliuj, loj xdiaa rey Davi zaman. 4 Per
por xSprijt Dios laaman naj Xi'n Dios guial ba-
banmanlojree bengt, abi' guidiblagaa rajpaman
guialrniabee. 5 Abi' par yaza't reeman, zeel ba-
caabeeman naj din gacan apostol din guidiblagaa
guidxliuj chu' bén chililadx laaman, bén guzoob
téé xtiildxaman. ¢ Abi' né 1éjt ma nayab loj ree bén
gule Dios din gaquidi xbejn Jesucrist.

7Zeel caxhalan gui'ch guielojdi bénrénree Dios,
bén zojb ree Rom, 1&jt ma gulej Dios din gaquidi
xbejnman. Dux Dad ree Dios né Dad Jesucrist
gltnle' 1&jt yabe'cdxe téé reeman luxdoodi.

Rén Pab cheman Rom
8 Yalojxgaj por Jesucrist rudén quixtéé loj Dios
por gradi, guial guidibcziruza't reeman 1€jt xhien-
aag rliladxidi Jesucrist. 9 Abi' zi'c cayiinan sirv
loj Dios, guidib guic guidib ladxan catiechan xti-
idxza'c Xi'nman Jesucrist, abi' laaman ragbee
guial ad rucwéézt rbedx rniaaban laaman por



Gui'ch par ree bén Rom 1:10 ii Gui'ch parree bén Rom 1:18

1&jt. 10 Ad rucwééz téét rbedx rniaaban Dios din
guneeman mod guidganan 1éjt, zi'c naj da xgaban
diizd gocli. 11 Din yu'czan gan guidganan léjt din
glnan 1&jt yudar con xtiidx Dios din sudxi'chidi
lojn. 12Din glitin téédi naj yudar zian yaguieen du
lasa' ree yudar loj guialrliladx ni raya'p ree, din
chile' yalu' du luxdoo du lasa' ree.

13 Compniar raliduladx ree Jesucrist, rénan
gagbeedi guial zien volti da't ma benan xgab
guidganan léjt, din gacxhiej ree bén chililadx xti-
idx Dios, zi'c ma gojc zien ree luar ni ma wan,
per xt yan ad wayajct gan guidganan 1&jt. 14 Par
naj naladxan da cwentan naj guial guliin chutééz
benan xtiidx Dios, bal najman bén ciuda o naj-
man bén guiedxdoo ya, bal rignia'man o ad rig-
nia'taman. 15 Zeel rénnejzdoon guidganan léjt din
gatiechan xtiidx Dios Rom.

Xguialrniabee xtiidxza'c Dios

16 Ad ratuné'tan xtiidxza'c Jesucrist. Din por
diidxza'c guin ree zééd xguialrniabee Dios, din
gra ree bén chililadx laan laa reeman loj dol,
zi'c ree bén Israel zi'c ree bén ad najt bén Israel.
17Din por xtiidxza'c Jesucrist raghee ree bejn guial
por guialrliladx reeman laaman ma naj reeman
cwent sin dol: achet por stijb ni ren tijbzi por
guialrliladx. Zian ca loj xtiidx Dios lod réb: “Bén
naban zi'c rén Dios, guidib tiamp ni nabanman
rliladxaman laaman.”

Dolnirajp bejn
18 Dunuj ree rayagbee guial diizd xanyabaa

z8€éd xcastiro' Dios par ree bén ad ridxga't laa-
man, bén ad rijnt ree zi'c rayal, abi' zi'c naban

reeman ruquie'ch reeman xtiidxli Dios. 19 Din
ragheechaaw reeman guial yu' Dios, abi' laagaj-
caman baliii bejn ree guial yu'caman. 20 Majsi
ad ruguiaat bejn Dios, per diizd chi go'tchaaw
guidxliuj raguiaa ree ni beenman, abi' por ni
ma beenman rayagbee ree guial ad yu't dxej lox
xguialrniabeeman abi' laa tééman naj Dios. Zeel
ad zajct xhie gudxiib bejn guijc guial achet rag-
beeman xcwent Dios. 21 Din majsi yu' ree bejn
ragbee guial yu' Dios, per ad rajpt reeman laaman
respejt zi'c rayal, ad rudéé téét reeman quixtéé
lojman, aal xgab ren ree rijn reeman ni ad rijnt
sirv abi' gaz ragdxa reeman. 22 Réb reeman guial
rajc da't reeman abi' mazri na tont reeman. 23 Din
luar guién reeman Dios ni ad yu't dxej guiét, rén
reeman ni nit ree yu' dxej, rén reeman ni naj ree
zi'c bejn, ni naj ree zi'c biguijn, zi'c ree be yu' tajp
guia' né ree béél.

24 Zeel ma gulééladx Dios laa reeman loj xixgab
mal reeman, abi' riijn reeman ni natu ree con ree
benren. 25Luar chinal reeman xdiidxli Dios, zinal
reeman ni rusquiee ree. Abi' rén reeman rajp téé
reeman respejt ni been Dios, luar guién reeman
laaman guial beenman laareen, abi'laaman rayal
gap ree bejn respejt zianczi. Amén.

26 Zeel gulééladx Dios laa reeman loj ree ni dx-
uudx rijn reeman. Abi' zien ree béngunaa ad
nabantri ree xnejz, rén lasa' béngunaa gajc ree-
man. 27 Ziangajc zien ree xinguiaaw ad nabantri
Xnejz, rén gajc lasa' xinguiaaw reex, xinguiaaw
con xinguiaaw rijn reex ni dxuudx, ni natu. Abi'
laagajc reex rguiil xcasti reex.

28 Abi' guial ad ridxga't reeman Dios, zeel
gulééladx Dios laa reeman loj xixgab mal reeman,
din guln reeman ganax ni ad rayalt giiin ree-
man. 29 Ganax ni ad rayalt giilin reeman riijn
reeman, za'né reeman xinguiaaw ren o béngunaa
ren, zien ree ni mal riijn reeman, rzéébladx ree-
man gap reeman ni rajp ree ben ren. DAad
nadédloj reeman, rugijt reeman bejn, rguiil ree-
man wadijl, rusquiee reeman bejn, ganaxczi ni
mal yu'guijc reeman abi' rbéé reeman xtiidxgui-
jdx bejn. 30 Rnieeguijdx téé reeman bejn, ralen
reeman Dios, ad rajpt reeman bejn respeijt, rlies
xvalor gajc reeman, rijn reeman benro'. Abi'
rbééguijc reeman ni mal ree, ad ruzoob téét xtiidx
xdad xniaa reeman. 31 D4d nad reeman, ad rijnt
cumplid xtiidx reeman, ad rént lasa' reeman, ad
raya téét lasa' reeman. 32 Ragbeechaaw reeman
réb Dios guial chi guiét ree bejn, dxel gra ree bén
rijn gra ree ni guin yayal casti. Per majsi zian,
rusnuu gajc rijn reeman ni mal guin ree abi' xt
rabaa reeman chiriijn ree ben ren zian.

2

Xguialguxtis Dios

1Zeel chutééz 1uj guial rébil xhie casti rayal bejn,
ad rajptil derejch guiébil zian, din 1ij gajc rayal
casti guin guial cayiijnl zi'cgajc riijn reeman. 2 Per
dunuj ree rayaghee guial Dios rijn guialguxtis zi'c
rayal, chi rudéédaman casti bén riijn ree ni mal
guin. 3 Abi' Itjj guial rébil xhie casti rayal bejn abi'
négajquizalijrijn zi'crijn reeman, ad naladxil laal
loj xcasti Dios. 4 Ad réntil guialnaza'c Dios con

14j, ad réntil guial rdaanman 14j rajp tééman lj
pacens, ni'quid ragbeetil guial pacens guin rijn
14j yudar din gapil tiamp par yayujnl xgab por
xtolil. 5 Per guial dad nadil, ad réntil yayejquil
loj Dios, zeel 1Uj gajc cayiijnxhiej xtolil par dxej
ni gudeed Dios casti, dxej ni glilinman guialgux-
tis zi'c rayal. ¢ Par gudééman ni rayal tijbgaj
bejn bal gonin beenman. 7 Gudéédaman guialna-
ban tiblayaa loj ree bén ad radxagt riijn naguiejn
guiban zagdxe guial riijn reeman naguiejn yayal
reeman guialnaza'c yu' xanyabaa, rujn téé ree-
man naguiejn yaya'n reeman zagdxe loj Dios din
gap reeman cuerp ni ad yu't dxej nit. & Per ree
bén ad ruzoobt diidx, rdxe'ch Dios laa reeman
abi' gudéédaman laa reeman casti, din luar chinal
reeman xtiidxliman, zinal reeman nejz mal. ® Gra
ree bén zinal nejz mal, naya sac reeman sagdiaj
reeman, yaloj ree bén Israel dxel bén ad najt ree
bén Israel. 10 Guidad ree bén zé loj nejz zagdxe,
guilies Dios xvalor reeman, yabaanéman laa ree-
man, yabe'cdxe tééman luxdoo reeman, yaloj xgaj
ree bén Israel dxelri bén ad najt ree bén Israel.

11 Din Dios tiblojzi riijnman guialguxtis con gra
bejn. 12 Gra ree bén caylijn dol sin guial ad
ninbeet reeman ley badééd Dios loj Moisejs, téd
reeman casti sin ley guin. Guidad ree bén cayijn
dol majsi ragbee reeman ley guin, laa reeman
téd casti zi'c rniabee ley guin. 13 Din ad guial
guientzi bejn ley guin ma nayaman loj Dios, bén
rijn ree zi'c rniabee ley guin laa reeman naj bén
naya loj Dios. 14 Per chi ad najt bejn bén Israel,
abi' cayljnman ni zagdxe sin guial gliinbeeman ley

guin, dxel ma cayijnman zi'c rniabee ley guin ma-
jsi ad niinbeetaman laan, guialzi nlinbeeman conin
naj ni zagdxe con téé nin naj ni mal, abi' guijc
gajc reeman zééd xley reeman. 15 Din zi'c naban
reeman, rguien guial guijc reeman zééd conin
rayal giln reeman con téé nin ad rayalt giiiin
reeman luar gap reeman ley guin. Abi' laagajc
reeman ragbee chi ma been reeman ni zagdxe
o chi ma been reeman ni mal. 16 Zian gac chi
glun Dios guialguxtis por gra ree ni naguie'ch ni
rijn bénguidxliuj. Abi'zi'c culiin bejn ree guidibczi,
laaman guitin guialguxtis por Jesucrist.

Bén Israel ree né xley Moisejs

17Yan, 1iij guial najl bén Israel yu'guijquil guial
rajquil ley badéé Dios loj Moisejs, abi' rijjnl nabé
guial najl xbejn Dios, 18 rébil guial ragbeel xhien-
aag rén Dios guibanl, abi' por xleyaman ragbeel
conin naj zagdxe guiinl. 19 Abi' naladxil zile'
guzuxnejzil bén ad nilinbeet ree ley guin né ree
bén ad niinbeet xnejz Dios, 20 naladxil zile' gulitl
bén ad rajct ree né ree bén rajc ta'nzi, guial por
ley guin ragheel gra, raghee téél conin naj diidxli.
21Per zi'cnabanl, ¢chexc zeel ad ruliiiit 1tj gajc luar
gultuil ben ren? Din lij réb guial ad laat cwan
bejn, abi', ¢chexquiza zeel rbanl? 22 Rébil guial ad
laat suné bejn bén ad najt lacheelaman, abi' 1ij,
¢chexquiza zeel rijnl zian? Réb téél guial rdxe'chil
ni naladx bejn naj dios, abi', ;chexquiza zeel rbanl
1én yadoo lod yu' ree Dios guin? 23 Dad nabé
rijnl guial niinbeel ley, per rusa'nxtul Dios guial ad
rijntil ni rniabee ley guin. 24 Ze'cli réb loj xtiidx

Dios: “Bénad najtree bénlsraelrniee reeman Dios
diidxguijdx por 1&jt.”

25 Diidxli rijnqui sirv guial ru xcuerp bejn sen
ni ru ree bén Israel, bal riijnman zi'c rniabee xley
Dios. Per bal id rijnman zi'c rniabee ley guin,
achet sirvan guial yu'man sen guin. 26 Per bal
tijb bén ad yu't sen guin nabanman zi'cgajc tijb
bén rajc xley Dios majsi ad niinbeetaman laan,
dxel ma nayabaman zi'c tijb bén yu' sen, majsi
ad yu'taman sen guin. 27 Bén rijn zi'c naj xley
Dios, majsi ad niinbeetaman ley ad yu' téétaman
sen, gusa'nxtu'man lij guial niinbeel ley guin yu'
téél sen guin, abi' ad rujntil zi'c rniabee ley guin.
28 Din ad guial rajlt bejn loj nacion Israel, ad guial
yu' téétaman sen ni ru ree bén Israel ma najman
bén Israel loj Dios, 29 bén wali naj bén Israel loj
Dios, guidib luxdooman zinalaman xnejz Dios, ad
por guial yu'taman sen ru ree bén Israel, ad por
xcostumbr téét reeman, por guial naban reeman
con xSprijt Dios. Abi' bén naban zian, Dios rlies
xvaloraman sa'n ad bénguidxliujt.

3

1Zeel zanadi lon xhieczi gan naj bejn bén Israel
o xhieczi gan chu'man sen ru ree bén Israel. 2 Per
naj gani lojdi guial gadxagayaa mod lasajc guial
naj bejn bén Israel, din yalojxgaj loj ree bén Is-
rael badééd Dios xtiidxaman. 3 Yan ad naladxidi
por guial yu' ree bén ad zinalt xnejz Dios, ad
ZUjntraman cumplid ni rébaman din Xo gutin Dios
ni rébaman glitinman con ree bén zinal xnejzaman.
4 Din laaman ad yu't dxej guchaa xtiidxaman,
majsi gra bénguidxliuj naj bén rusquiee, per Dios

ad nétaman rusquiee, zi'c réb tiblajt loj xtildxaman
lod réb:

Gra bejn giilinbee 11j guial riijn cumplid xtiidxil,
abi' achet zajc gudxiib reeman guijquil.

5 (Per yu' bejn rijn xgab) guial bal por dol
ni cayguieen ree rului guial benza'c naj Dios,
¢chexquiza zeel najman benmal rudéédaman bejn
casti? 6 Per naj rnilojdi guial ad najt Dios benmal,
din bal najman benmal xoza giiiin xguialguxti-
saman con bénguidxliuj.

7 Din bal yaguie'ch ree guial ad rucaagdiajgt
xtiidx Dios, laan naj ni rijn yudar xtiidxli Dios
din gap bejn laaman mazri respejt, dxel ad zajc-
tri guiéb Dios naj bejn béndol. 8 Abi' mazri ma
yaguieenree nimal din gui't nizagdxe, zi'crébree
bejn culiin bejn ree, per Dios gudééd casti bén réb
ree zian.

Graczi bejn ma been dol

9Zeel zi'c ma rnin por ree bén Israel, né por ree
bén ad najt bén Israel, abi' ma ragbeedi guial ad
zajctguiébidi guial mazribenza'c najree bénIsrael
guial loj ree bén ad najt bén Israel, din tiblojzi
nayajc ree béndol. 10 Zi'c ca tiblajt loj xtiidx Dios
lod réb:
Achutczi naj benza'c,
per ni'qui tijb bejn.
11 Achutczi rignia'.
Achutczi raguiil Dios.
12 Gra reeman ma basa'n xnejz Dios.
Gra reeman ma zinal nejz mal.
Achutczi cayljn ni zagdxe,
per ni'czi tijb bejn.
13Zi'cgajczi tijb baa ni zojbyal,

zian ganax ni dxuudx ririi ro' reeman.

Ganax diidx rusquiee rniee reeman.

Abi' xtiidXx reeman naj zi'c xvenen béeél.

14 Ganax diidx mal ririi ro' reeman,

diidxguijdx ni rijnnaa lasa' reeman.

15Za'sin reeman din gugtijt reeman bejn.

16 Bantééz guin zé reeman, riijn reeman ni dxuudx
ree.

Abi' rusagzi reeman bejn ree.

17 Ad niinbee téét reeman xhienaag naj guialrbajn
bejn zagdxe.

18 Ad yu'guijctreeman guial rayal guidxeb reeman
Dios.

19 Dunuj ree rayagbee guial gra ni zééd loj xley
Dios, naj par ree bén zinal ley guin, chitéé chu
guiéb guial achut ragbee xhienin naj dol, laan
naj par gaghee bejn guial najman béndol 1oj Dios.
20 Din ad guial giilint bejn gra ni rniabee ley guin
ma nayaman loj Dios, ley guin ruliti din gagbee
bejn guial najman béndol.

Por guialrliladx ma naya bejn loj Dios

21 Per yan Dios ma ballii dunuj ree tijb nejz
guial xhienaag yayajc ree naya lojman. Ad guial
yaguieentzi ree zi'c rniabee ley guin, por ley guin
né por ni bacaa ree bén badéé xtiidx Dios loj
ree bejn. 22 Rayagbee ree guial rijn Dios bejn
cwent zi'c bén ad yu't xtol por guialrliladxaman
Jesucrist, din par Dios tiblojzi naj bejn. 23 Din gra
bejn ma been dol, achutczi naya niz loj Dios. 24 Per
guial najman benza'c, ma beenman perdon dux
tol ree sin guial yadijx ree, ma nayajc ree perdon
por Jesucrist, bén gudix por dux tol ree chi giitaman

loj crijz. 25 Dios guxhaal Jesucrist, din por xre-
jnman chu' perdon par bénguidxliuj. Abi' perdon
guin naj par ree bén rliladx Jesucrist. Zian rguien
guial graczi rijn Dios xnejz, abi' bal guia'xchej ad
beent xguialguxtisaman por dol ni been ree bejn,
laan naj por pacens ni rajpaman con bejn, 26 guial
ma ragbeeman goc gilin xguialguxtisaman. Zian
rusnuu ruliiiman guial graczi rijnman xnejz, zeel
rijnman perdon xtol ree bén rliladx Jesucrist.

27 Yan, ¢xhienaag yaguieen ree nabé? Achet
yaguieenné' ree nabé, din ad guial yaguieent ree
ley guin cumplid ma nayajc ree perdon, yayajcree
perdon por guial yaliduladx ree Jesucrist. 28 Zeel
rayagbeechaawree guial Diosriijn perdon xtol ree
bejn guial rliladx reeman Jesucrist, ad guial rijnt
bejn naguiejn giilinman gra ni rniabee ley guin.

29 ;Wen xDiosi ree bén Israel naj Dios ya, ad nét
reebénadnajtbénlsrael najxDioslaamanya? Naj
rni lojdi guial Dios naj par gra bejn, 30 din tijbzi
Dios yu!, laaman riijn perdon xtol ree bén rliladx
Jesucrist, yu'man o ad yu'taman sen nirniabee ley
chu' ree bén Israel. 31 Ad naladxidi cayguieen ree
ley guin tiblad guial raliduladx ree Jesucrist, din
ad ziantan, guial raliduladx ree laaman rguien
guial nadxu'guijc ree ley guin.

4

Xguialrliladx Abraham

1 Yan, ¢xhie zajc yaguie'ch ree xcwent dux
béngulal ree Abraham? 2 Bal niyab Abraham zi'c
tijb bén gad giiiin dol por ree ni beenman, guyu
mod niijjnman nabé loj ree bejn, per ad lojt Dios.

3 Din réb loj xtiidx Dios: “Guial bililadx Abraham
Dios, zeel been Dios laaman cwent zi'c tijb bén ad
beentdol.” 4 Chiriijn bejn dxiin, milia nirajxaman
ad ni razaladxt reeman, rtia'man laan por dxiin
ni rijnman. > Per guial gac bejn perdon loj Dios,
ad zajct guiéb bejn guial rayalaman perdon guin
por ni beenman, din achut naya loj Dios. Perdon
guin zéédan guial rliladx bejn Jesucrist, zeel rijn
Dios bejn cwent zi'c bén ad yu't xtol. 6Zi'c gunee
rey Davi guial xiquilbaa ree bén been Dios cwent
sin dol sin guial giiiin reeman xhienin par yayal
reeman perdon guin. 7 Rébaman:

Xiquilbaa ree bén been Dios perdon xtol,

bén ma badxi'caman xtol. _ .
8 Xiquilbaa ree bén ma been Dios cwent sin dol.

9 Ad guneet Davi diidx guie ree naabzi par bén
yu' ree sen ni ru ree bén Israel, guneeman diidx
guin ree par gra ree bejn. Din zi'c ma raguie'ch
ree, Dios been Abraham cwent zi'c bén ad yu't xtol
guial bililadxaman laaman. 19 Abi' chi biyabaman
zi'c bén ad yu't xtol, ni'qui gadaman chu' sen niru
ree bén Israel, chi gad Abraham chu' sen guin mal
niijn Dioslaaman cwent zi'c bén ad yu't xtol. 11 Chi
biabaman zi'c bén ad yu't xtol, dxel guyuman sen
guin din sen guin naj guial ma nijn Dios laaman
cwent zi'c bén ad yu't xtol guial bililadxaman
laaman. Zeel naj Abraham dad par ree bénrliladx
Dios, majsiad yu'treeman sen niruree bénIsrael,
per por guialrliladx guin niijn Dios laa reeman
cwent zi'c bén ad yu't xtol. 12Naj téé Abraham dad
par ree bén majsi yu' sen guin per rliladx reeman
zi'c bililadx Abraham Dios diizd chi gadaman chu'
sen guin.

Promejs ni been Dios loj Abraham

13 Chi been Dios promejs loj Abraham né loj ree
xdiaaman, guial gudéédaman guidib guidxliuj loj
reeman zi'c tijb ni bayal reeman, ad beent Dios
promejs guin loj Abraham guial beenman zi'c rni-
abee ley, beenman promejs guin guial bililadxa-
man laaman, zeel beenman laaman cwent zi'c
tijb bén ad yu't xtol. 14 Yan bal ganaxzi ree bén
zinal ley guin tia' ni gudéé Dios, achet cwent naj
guialrliladx ree bejn laaman, ache téét cwent naj
promejs ni been Dios loj Abraham. 15 Din ley guin
najn par castizi, per lod ad yu't ley, ad yu't mod
chu guiéb guial ad cayiijnt bejn ley guin cumplid.

16 Zeel chi been Dios promejs loj Abraham
guial gudéédaman ni rébaman par gra ree xdiaa-
man, beenman promejs guin lojman guial bililadx
Abraham guinlaaman, din guiguien guial najman
benza'c abi' ad parzi ree bén zinalt ley guin naj
promejs guin, négajc par ree bén rliladx Dios zi'c
bililadx Abraham majsi ad rajpt reeman ley guin.
Zeel naj Abraham dad par dugra ree. 17 Zi'c ca
loj xtiidx Dios lod rébaman loj Abraham: “Lij gac
dad par zien ree bénguidxliuj.” Zian naj promejs
ni been Dios loj Abraham, Dios bén rusban ree
bengit abi' rnieeman xcwent ree ni gad chu' loj
guidxliuj guie zi'c ruliii ma yu' reen.

18 Majsi ragbeechaaw Abraham guial ad zajcta-
man famil, per chi réb Dios lojman zian, bililadxa-
man ni réb Dios, bililadxaman guial gac gra ni
rébaman lojman. Zianan zeel najman dad par
gra ree bén rliladx Dios zi'cgajc laaman. Zi'c réb
Dios lojman, chi rébaman: “Zian gaquil famil, dad
famil naroob gaquil.” 19 Cost tibgayuu ijz ma yu'

Abraham nadxel, ragheeman guial ma naj ree-
man bengol né xbéngunaaman Sara guial chu' xi'n
reeman, per ad guyunawéégtaman, bililadxaman
ni réb Dios lojman. 20 Ad yu't dxej ad bililadx-
taman ni réb Dios. Diidxli bililadxaman laa-
man abi' rudééman quixtéé lojman, 21 din guidi-
blagaa bililadxaman guial rajp Dios guialrniabee
glilinman zi'c ma rébaman. 22 Zeel been Dios cwent
Abraham zi'c tijb bén ad yu't xtol.

23 Abi' lod réb guial been Dios laaman cwent
zi'c bén ad yu't xtol guial bililadxaman laaman,
ad tijbtzi Abraham ruza't yagaj, 24 négajc dunuj
ree din ma raliduladx ree Dios. Abi' né dunuj ree
ma nuijnman cwent zi'c bén ad yu't xtol, Dios bén
basban Dad Jesucrist loj guialgiijt, 25 Dad Jesucrist
bén git por dux tol ree, dxel babanman abi' por
laaman ma naya ree loj Dios.

)

Chi ma naya bejn loj Dios

1 Ma nijn Dios dunuj ree cwent zi'c bén ad
yu't xtol guial raliduladx ree laaman, zeel ma
nadxu' ree zagdxe con laaman por xguialgijt Dad
Jesucrist. 2 Din guial raliduladx ree Jesucrist ma
zajc yadxin ree loj Dios abi' nadxu'guijc ree ni
ma beenman por dunuj ree, zeel dad nix yu' du
luxdoo ree din ralééz ree yayal ree xanyabaa lod
za'man. 3 Abi' ad ziantzi, né guial yu' du luxdoo
ree zagdxe por guialrzagdiaj ni raduid ree, din
rayagbee ree por guialrzagdiaj guin yasiid ree
yaya'p ree pasens. % Abi' por pacens guin yasiid
ree yadaan ree ni gui'tzi, abi' guial yadaan ree ma

zajc yadxin ree loj Dios. 5 Ni ralééz ree por Dios,
ad zasa'nxtutan dunuj ree, din rayagbee ree guial
rén da'taman dunuj ree por xSprijtaman bén ma
baneeman duloj ree.

6Goclibabajnree ad bile't naguieen ree xhienin
din gulin Dios dunuj ree perdon. Per chi bidxin
dxej bi't Cristo glijtaman por dunuj ree nayajc ree
béndol. 7 Dunuj ree rayaghee guial nawéég naj
chu' bén tiéb guiét por zatijb bejn. Ni'czi por tijb
bén naban xnejz, o wed yu' bén tiéb guiét por
tijb benza'c da't. 8 Per Dios ma baliiliman guial
rénman dunuj ree, zeel giijt Jesucrist por dunuj ree
majsi nayajc ree béndol. 9 Per yan ma naya ree
loj Dios por xguialgujt Jesucrist, abi' ad ziantzi,
né ad zayaltri ree xcasti Dios chi guidxin dxe;.
10 Din chi ad bile't nadxin ree loj Dios, laaman
guxhal nejz guin por xguialgijt Xi'nman Jesucrist,
diidxgui yan ad zijntaman dunuj ree perdon ya,
guial ma nabajnné' ree Jesucrist, bén guxhal nejz
par loj Dios. 11 Abi' ad laatzan, né guial yu' du
luxdoo ree nix radééd ree quixtéé loj Dios por Dad
Jesucrist, din por laaman ma nadxu' ree zagdxe
con Dios.

Adan né Cristo

12 Por tijb xinguiaaw guzuloj guyu dol loj
guidxliuj, abi' por dol guin guzuloj guyu guialgiijt,
gra ree bejn bayal guialgijt guin guial been ree-
man dol. 13 Diizd chi gad ley ni badééd Dios loj
Moisejs chu' mal yu' dol, per guial achet ley guyu
nadxel, achut zajc guiéb guial cayijn bejn dol.
14 Per majsi zian, bidxinczi dxej ni glt reeman,
diizd xtiamp Adan xt xtiamp Moisejs, majsi ad

beentreemanlasa'dol nibeen Adan. Abi' tiampzii
Adan gojc tijb sen par tijb bén naj gui't.

15 Din garen naj dol ni been Adan guial loj per-
don ni zééd por Dios. Por xtol tijb bejn guzuloj
guyu guialgijt par gra bejn, per por tijb bejn
zééd xperdon Dios, abi' laaman naj Jesucrist. Por
Jesucrist rijn Dios dunuj ree perdon, abi' ni been
Jesucrist naj ni mazri lasajc, né ni mazri zagdxe
par zien ree bejn. 16 Din garen naj dol ni been
Adan guial loj perdon ni runee Dios. Por tijb dol
bi't xcasti Dios, per por Jesucrist ma zile' gac bejn
perdon, majsi ma beenman zien dol. 17 Por dol
ni been Adan bi't guialgiijt par gra ree bejn. Per
por ni been Jesucrist bi't perdon par gra ree bén
rliladx guial por Cristo ma naj bejn naya guidibla-
gaa loj Dios, abi' gap reeman guialnaban tiblayaa
con laaman.

18 Abi' guial bi't guialgiijt zi'c tijb casti par gra
ree bejn por dol ni been Adan, ziangajc por ni
zagdxe ni been Jesucrist ma zajc gap ree bejn
perdon né guialnaban loj Dios. 19 Din por tijb bén
ad bazoobt diidx gra bejn naj béndol. Per ziangajc
por tijb bén bazoob diidx ma zajc gap bejn perdon
loj Dios.

20 Abi' Dios badéé ley loj Moisejs, din por ley
guin gagbee ree bejn guial cayijn reeman dol.
Abi' chi ragbee bejn guial cayijnman zien dol loj
Dios, ziangajc mazribenza'c naj Dios par gliinman
laaman perdon. 21 Guia'xchej gunabee dol bejn
ree, abi' por dol guin guzuloj guyu guialgtijt. Per
yan mazri nadxu'guijc ree guial rén Dios dunuj
ree, din guial rénman dunuj ree niijjnman dunuj

ree cwent sin dol, abi' yaya'p ree guialnaban con
laaman por dux Dad ree Jesucrist.

6

Ma bayéjt ree par dol per nabajnné' ree Jesucrist

1 Ad naladxidi canin lojdi guial yaguieen ree
dol mazri din guién Dios dunuj ree mazri. 2 Din
ad ziantan, ma bayéjt ree par dol ad rayaltri
yaguieenz yaguieen ree dol. 3 Din gol bignia' guial
chi barobnijs ree por Jesucrist, laan naj zi'c ruliiti
guial né dunuj ree ma bayéjt con laaman. 4 Chi
barobnijs ree rén guiéban guial ma baxa'tyuj ree
con Cristo, ma bayéjt ree con laaman din ziangajc
zi'c babanman por xguialrniabee Dios ziangajc
zajc guidxaamod ninabajnree, yabajnree zi'crén
Dios.

5 Abi' bal chi barobnijs ree ma nayajc ree tijbzi
con Jesucrist loj xguialgljtaman, zi'c babanman
ziangajc yaban ree. 6 Din dunuj ree rayagbee
guial chi gut Jesucrist loj crijz, gujtaman por gra
ni baguieen ree yaloj chi gad ree yaguieenbee
laaman, abi' yagaj gunijt zi'c babajn ree yaloj, din
ma naj nawéég guun dol dunuj ree gan din ad
rniabeetri dol guin dunuj ree. 7 Din bén ma giijt
por dol, ad rniabeetri dol guin laaman. 8 Abi' guial
gijt Jesucrist por dux tol ree, zeel ma bayéijt ree
par dol guin, yabajn téé ree con laaman. 9 Din
dunuj ree rayagbee guial chi baban Jesucrist ad
yu'tri dxej guiétaman din ad rniabeet guialgijt
laaman. 10 Con tivoltizi giijt Jesucrist por xtol ree
bejn, yan ma nabanman par Dios. 11 Ziangajc 1éjt
gol been cwent guial ma gijtidi par dol, abi' ma

nabandi par Dios guial ma najdi tijbzi con Dad
Jesucrist.

12Zeella'tgaj nabandiloj guidxliuj guie ad tiébidi
nabee dol 1éjt, ad tiéb téédi giitin ree xgabdxuudx
18jt gan. 13 Ad cwééladx 1éjt gajc loj dol par giitindi
ni mal, zagdxeli gol cwéjb nabee Dios 1éjt, zi'c tijb
bén ma gijt, abi' yabandi par laaman. Gol cwéjb
nabeeman 1éjt par glilindi ni zagdxe. 14 Zian ad
zanabeetri dol 1&jt, per ad por guial yu'guijctidi ni
réb ley ad guindi, ad zanabeetri dol guin 1&jt por
guial zinalidi guial rén Dios 1&jt.

Ma gulaaree loj dol

15 Ad canitan por guial ma zunaal ree guial rén
Dios dunuj ree yan, zeel ma zajc yaguieen ree dol
guial ad zunaaltri ree ley, din ad ziantan. 16 Léjt
ragbee bal yu' chu rniabee dunuj ree, yazoob ree
xtiidx bén rniabee dunuj ree. Yan bal dol guin
rniabee 1éjt yayalidi casti, per bal ruzoobidi xtiidx
Dios dxel ma rayalidi perdon. 17 Per quixtéé Dios
guial majsi guia'xchej gunabee dol 1éjt, per yan
con guidibluxdoodima zinalidi xtiidx Dios zi'c ma
basiididi. 18 Abi' yan guial ad rniabeetri dol 1éijt,
ma nabandi din giilindi zi'c rén Dios. 19 (Canené'n
1éjt con ganax diidx ni zajc chignia'di xhie rén
guiéb ni canin, din ragheen guial nawéég naj chig-
nia'dini guin ree.) Zi'c gunabee dol 1€jt guia'xchej
persi beendi ni dxuudx ree né graloj ree ni mal,
ziangajc yan guidiblagaa gol cwéjb nabee Dios 18jt
din gac gliiindi ni zagdxe guiban téédi zi'c rénman.

20 Chi gunabee dol 1€jt ni'quid guyutidi xgab
nibajndi zi'c rén Dios. 21 Per, ;xhieza gan beendi
por ni mal ni beendi nadxel, ni mal ni ratunédi

yan guial ma ragheedi por laan zééd xcasti Dios?
22 Per yan guial ad rniabeetri dol 1éjt ma zinalidi
xnejz Dios, abi'laan naj ni zagdxe din por zian ma
zajc guibandi zi'c rén Dios gap téédi guialnaban
tiblayaa con laaman. 23 Din ni rijn bejn gan
por dol laan naj casti, per ni razaladx Dios naj
guialnaban tiblayaa par ree bén ma naj tijbzi con
dux Dad ree Jesucrist.

7

Ningj zi'c guialruxhliaa

1 Compniar raliduladx ree Jesucrist, 1éjt raghee
xhienaag naj tijb ley. Ley guin naj ni rniabee
bejn la'tgaj nabanman. 2 Laan naj zi'c chi ruxh-
liaa bejn, ad zajct guxhliaanéman ben ren la'tgaj
naban lacheelaman. Per bal guiét lacheelaman
dxel ad yu't ley ni gudxoon guial guxhliaanéman
benren. 3Zeel bal naban lacheelaman abi' gucha-
jgaman ben ren, dolan cayljnman. Per bal ma
gljt lacheelaman dxel achet ley gudxoon guial
guxhliaanéman ben ren ad caytjn téétaman dol.

4Ziangajcan 1éjt compniar raliduladx ree Jesu-
crist, por xguialgijt Jesucrist ma gujtidi par xley
Moisejs. Yan ma najdi xbejn Cristo bén baban
zatijb, abi' zian ma zajc yaguieen ree zi'c rén
Dios yaguieen ree. S5 Din chi babajn ree zi'ctzi
bayénree, mazri baguieenree nirudxoonley guin
yaguieen ree abi' bunaal ree ni mal ni rayal casti.
6 Per yan guial ma bayéjt ree par ley guin, yan
guial ad rniabeetri ley guin dunuj ree guial ma
bidxaa téé mod ni nabajn ree, ma zajc yaguieen

ree zi'c rén Dios por xSprijtaman bén nabajnné’
ree, ad guial nadxu'guijct ree ley guin.

Ley con dol

7Ad canitanlojdi guial ni mal najley guin, din ad
ziantan. Din balid ley guin ad zagbeetan conin naj
dol, ad zagbee téétan guial dol naj guialrzéébladx,
bal id réb loj ley guin: “Ad séébladxil.” 8 Per chi
gogbeen guial ni mal naj guialrzéébladx, mazri
gojcxhiej da dolan por gra ni guzéébladxan. Bal
id yu' ley, ad zagbeet bejn xhienin naj dol. 9 Chi
gadan glnbee ley guin, par naj zagdxe nabanan.
Per chi benbeen ley guin, gogbeen guial cayiinan
dol abi' por dol guin rayalan casti. 19Bi't ley guin
din gagbee bejn xhienaag guibanman, per par naj
bi'tzan par gudéédan naj casti. 11 Din basquiee dol
guin naj guial zile' glinan gra ni rniabee ley, per
por ley guin gajc gogbeen guial castizi rayalan.

127Zeel ad ni malt naj ley guin din loj Dios zéédan
abi' gra ni zééd loj ley guin loj Dios zéédan, abi'
zagdxe xnejz téé naj ni réb loj ley guin. 13 Ad ley
guint rajp dol guial rayalan casti, dol guinan naj ni
basquiee naj din giinan ni rayal casti. Abi' por ley
guin gogbeen guial ni dxuudx da't naj guial giiin
bejn dol.

14 Dunuj ree rayaghee guial por Dios zééd ley
guin, per guial najn bénguidxliuj zeel zianczi rijn
dol guin naj gan. 15 Ad rignia'tan xhienin rajcan,
din ad runtan ni rénan, aal ni ad réntan runan.
16 Abi' chi riinan ni ad réntan glinan, zian ragheen
guial ni zagdxequi naj ley guin, din por ley guin
ragbeen xhienin caytinan. 17 Zeel ad najtczi riin
guial rinan ni ad réntan, rinan laan guial najn

béndol, abi' zianczi riijn dol guin naj gan. 18 Din
guial najn bénguidxliuj, ragheen guial ni'czi ta'n
ad najtan benza'c, majsi rénan giinan ganax ni
zagdxe, per ad rajctan. 19 Ad rilintan ganax ni
zagdxenirénan gliinan, aal ganaxnimal rinanniad
réntan glinan. 20 Yan bal riinan ni ad réntan giinan,
ad najtczi run par gunan laan, rinan laan guial
najn béndol abi' zianczi rijn dol naj gan.

21 Ragbeen guial majsi rénan glinan ganax ni
zagdxe, per laa za' gajc dol guin par gliiinan naj
gan. 22 DAad ruladxan gra zi'c rniabee Dios gilinan,
23 per yu' ni rudxoon giinan laan, abi' ni rudxoon
guin naj dol, guial sta naban dol guin luxdon abi'
zianczi rijnan naj gan.

24iProb naj! ¢Chu zajc yabéeé naj loj casti rayalan
por dol ni riinan guial naj naj bénguidxliuj? 25 Per
quixtéé Dios guial por dux Dad ree Jesucrist ma
gulaan loj casti guin. Diidxliczi da xgaban naj
guial giinan ganax ni rniabee Dios, per guial najn
bénguidxliuj zeel zianczi riijn dol guin naj gan.

8

Guialnaban runee xSprijt Dios

1Grareebénrliladx Jesucrist ad rayaltrireeman
xcastiDios, bén ad nabantriree zi'ctzirén reeman,
laa reeman ma rijn reeman naguiejn naban ree-
man zi'c rniabee xSprijt Dios. 2 Din por xguialr-
niabee xSprijt Dios, bén runee guialnaban duloj
ree guial ma nayajc ree tijbzi con Jesucrist, ad
rniabeetri dol dunuj ree ad zayal téétri ree xcasti
Dios. 3 Guial nayajc ree bénguidxliuj ad bile't niijn
ley dunuj ree yudar, ley ni badééd Dios loj Moisejs.

Per yan ma been Dios ni ad bile't niijn ley guin.
Laaman guxhaal Xi'n loj guidxliuj zi'cgajczi tijb
bénguidxliuj persi gijtaman por dux tol ree chitéé
nabeeri dol dunuj ree. 4 Laaman been zian, din
yaguieen ree zi'c rénman zi'cgajc tijb bén cayiijn
zi'c rniabee ley guial ad nabantri ree zi'ctzi rayén
ree, ma nabajn ree zi'c rniabee xSprijt Dios.

>Bénnabanree zi'ctzi naj xixgab reeman, mazri
yu'guijc reeman giiliin reeman zi'ctzi rén reeman.
Per ree bén naban zi'c rniabee xSprijt Dios, mazri
yu'guijc reeman gulin reeman zi'c rniabee Sprijt
guin. 6 Guial yu'guijc bejn giilinman zi'ctzi naj xix-
gabaman zeel zé€d casti. Per bén yu'guijc giitin zi'c
rniabee xSprijt Dios, zajpaman guialnaban con
Dios yabe'cdxe téé Dios luxdooman. 7 Bén yu'guijc
ree guiban zi'ctzi naj xixgab reeman, rdxe'ch Dios
laa reeman din ad rént reeman guzoob reeman
xtildxaman ad rile' téét giilin reeman zi'c rénman.
8 Zeel bén naban ree zi'ctzi naj xixgab reeman, ad
ruladxt Dios ni riijn reeman.

9 Per 1éjt ad nabantridi zi'ctzi naj xixgabidi, ma
nabandi zi'c rniabee xSprijt Dios, bal wali ma
nabannédi xSprijt Dios. Din bén ad nabannét
xSprijt Dios, ad najtaman xbejn Cristo. 10 Per bal
ma nabannédi Cristo, rén guiéban guial ma gujtidi
par dol, ma nabannédi xSprijt Dios din ma nijn
Dios 1&jt cwent sin dol. 11 Abi' bal ma nabannédi
xSprijt Dios, bén basban Jesucrist loj ree bengiit.
Majsi guiétidi per zasban Dios 1€jt din tia'di zatijb
guialnaban por xSprijt Dios bén nabannédi.

12 Zeel yan compniar raliduladx ree Jesucrist,
ad rayaltri yabajn ree zi'ctzi naj dux xgab ree.

13 Din bal nabandi zi'ctzi naj xixgabidi, dxel yay-
alidi casti, per bal por xSprijt Dios bén nabannédi
ma basa'ndi dol tiblad dxel ma gapidi guialnaban
tiblayaa con Dios.

14 Gra ree bén rtiéjb rniabee xSprijt Dios laa
reeman, laa reeman naj xi'n Dios. 15 Din ad
nabannét reeman xSprijt Dios par guidxeb ree-
man, zi'c rdxeb tijb bejn xpatronman, por Sprijt
guin ma naj reeman xi'n Dios. Abi' por Sprijt
guin raguie'ch ree loj Dios: “jDad!” 16 Din xSprijt
Dios rusni dunuj ree persi rayagbee ree guial
ma nayajc ree xi'n Dios. 17 Abi' guial nayajc ree
xi'n Dios dxel ma rayal ree ni guneeman zi'cgajc
Jesucrist, bal wali yadaan ree guialzi zi'c laaman
din yayal ree xanyabaa lod zojbaman.

18 Ma benan xgab guial achet lasajc guialrzag-
diaj ni cayduud ree yan guial loj guialnaza'c ni
yaca' ree xanyabaa. 19 Abi' xt gra ree ni badxe'
Dios loj guidxliuj, ma rén nejzdoo reen guidxin
dxej guiguien chu ree nin naj xi'n Dios. 20 Din
guidxliuj ma guxinan, per ad laatan rajp dol, Dios
basa'n gac zian. Yan cabési guidxliuj guin 21 yariin
loj ree ni dxuudx ni yu', din yayajc nix da't zi'c
goc chi gurechaawan, zi'cgajc laa ree xi'n Dios loj
ree nidxuudx yu' loj guidxliuj guie. 22 Per la'tgaj
cabéz guidxliuj guin guidxin dxej guin, dunuj ree
rayagbee guial dad naya cazagdiajn zi'c rzagdiaj
tijb béngunaa chi ma gal xi'nman. 23 Abi' ad tijbtizi
guidxliuj guin cazajc zian, négajc dunuj ree guial
nabajnné'ree xSprijt Dios zi'c tijb sen por ni gunee
Dios duloj ree. Abi' cayzaagdiaj ree la'tgaj cayléjz
ree guidxin dxej ni guiguien guial nayajc ree xi'n

Dios, dxej ni guidxaa dux cuerp ree chi yaya'p
ree cuerp ciib. 24 Dunuj ree rayagbee guial gac
zian, laan naj ni raléjz ree guialraliduladx ree ma
nayajc ree perdon. Léjt ragbee bal niraléjzree ma
gojcan, ad zalééztri reen din ad zajctri cwéz bejn ni
ma gojc. 25 Per bal gad ni cayléjz ree gac, ad rayalt
yadxag ree yalééz ree gacan.

26 Abi' xSprijt Dios ragné dunuj ree chi ad rayag-
beet ree xhie yaguieen ree, din yu' dxej loj hor
guin ad rile't yarejdx yanaab ree Dios zi'c rayal.
Abi' chi ad rayagbeet ree xhienaag yaguie'ch ree
loj Dios, xSprijt Dios mal ragbee dux quiarguiejn
ree, dxel laaman rbejdx rniab Dios por dunuj
ree. 27 Abi' Dios, bén nlinbee luxdoo gra ree bejn
ragheeman xhienin canab Sprijt guin lojman por
dunuj ree. Din chi rniab Sprijt gum por ree xbejn
Dios, laaman rniab por ree bejn zi'c rén Dios.

Achet zajc gtitin dunuj ree gan

28 Dunuj ree rayagbee guial gra ni cayza'c ree loj
guidxliuj guie naj ni giitin sirv par dunuj ree guial
rayénree Dios, dunujree guial bazoob ree xtiidxa-
man par yaguieen ree zi'c rénman. 29 Abi' diizd
guia'xchej ma ragbee Dios chu ree nin chililadx
laaman abi' gulejman laa reeman din guiban ree-
man zi'c Ximman Jesucrist, din Jesucrist naj bén
nabee loj gra ree bén naj Xi'n Dios. 30 Gra ree bén
ragbee Dios guial chililadx reeman laaman, rbe-
jdxaman laa reeman din gac reeman xbejnman,
rijnman laa reeman cwent sin dol abi' rudééman
xanyabaa loj reeman lod zojbaman.

31 Yan, guial ma rayaghee ree gra ree ni guie,
achet gulnan chutééz giuln xcontr dunuj ree,

dunuj ree rayagbee guial Dios gagné dunuj ree.
32 Ad gurexuut Dios nudéé Xi'nman din guiétaman
por dunuj ree. Yan nacli Xi'nman baneeman persi
gljtaman por dunuj ree, ;diidxgui ree ni ren ree nid
zuneeman duloj ree ya? 33 ;Chu zajc cwe'c dux
guialquia ree nayajc ree bén ma gulej Dios? Din
Dios ma niijn dunuj ree cwent sin dol. 34 Achut
zajcna guial rayal ree casti, din Jesucrist guijt persi
gudijxaman por dunuj ree. Abi' ad ziantzi, baban-
man abi' yan za'man xladbee Dios lod rnieeman
por dunuj ree. 35 Zi'c rén Cristo dunuj ree, achut
zajc yala' dunuj ree con laaman. Ni'qui por guia-
lyu'naya, o por guialzi, o por ni rijn bejn dunuj
ree, o por guialrliaan, o por guial ryaadx du xab
ree, o0 por tijb ni nadxeb, o guial yayéjt ree, achet
zajc yala' dunuj ree con laaman. 36 Zi'c réb loj
xtiidx Dios:
Guial nayajcan xbejnl, zianczi nadxu'n loj
guialgtijt.
Rijnné reeman dunujn zi'c ree xiil ma naj guiét.
37 Per ni'qui tijb ni guin ad ziijnt dunuj ree gan
guial ragné Cristo dunuj ree, bén rén dunuj ree.
38 Ragheechaawan guial ni'qui guialgujt, ni'qui
guialnaban, ni'qui ree anjl, o xindxab ree, o gra
ree nirajp guialrniabee, o ni cayajc, o ni zé&d gac,
390 ni zééd xanyabaa, o 1én liuj, ni'qui tijb ni been
Dios, achetczi achut téét zajc chiquied guialrén
Dios dunuj ree por dux Dad ree Jesucrist.

9

Dios gulej bén Israelree

1 L&jt raghee guial naj naj xbejn Cristo, canin 1&jt
diidxli ad canitan I&jt ni rusquiee. Abi' naj ragbhee
guial xSprijt Dios ragbee guial diidxli naj ni canin
1éjt, 2 guial guixie guixie dad yu'naya luxdoon, xt
ni'quid radxejlt xhie glinan. 3 Balzianclaa majsi ad
zayaltan perdon, majsi guuin Cristo naj tiblad, per
bal zian chile' giinan yudar bén ladx reen chitéé
yayal reeman casti. 4Laa reeman naj bén Israel,
abi' laa reeman naj bén gule Dios din gac reeman
xbejnman. Abi' guzujman con laa reeman zi'c
form tijb zaj, baya'nnéman laa reeman diidx conin
gliinman con téénin gilinreeman, badéé téé xleya-
man loj reeman. Rébaman loj reeman xhienaag
guién reeman laaman, been tééman promejs loj
reeman. > Zééd reeman loj xdiaa ree bén been
ree sirv loj Dios gulal, loj gajc ree bén z€éd Cristo
chi bi'taman loj guidxliuj, laaman naj bén nagle'
zianczi rajp tééman guialrniabee loj gra ni yu'.
Amén.

6 Ad canitan guial ad ziijntri Dios Xxpromejsaman
cumplid, ni canin naj guial ad grat ree bén Is-
rael naj xbejn Dios. 7 Ad guial zéédt reeman loj
xdiaa Abraham din gacreeman xdiaaman, din réb
Dios loj Abraham: “Diizd xi'nl Isaac suloj xdiaal.”
8 Laan rullii dunuyj ree guial ad por guial najt bejn
bén Israel, ma najman xbejn Dios, xbejn Dios naj
ree bén naj cwent loj xdiaa Abraham guial rliladx

reeman xtiidx Dios zi'c Abraham. 9 Din Abraham
bililadxaman Dios chi réb Dios lojman: “Zatib ijz

tlamp guie gajc guialan abi' dxej zii ree ma ca' Sar
tijb xindobéz.”

10 Abi' ad laatzan. Grop ree xi'n Rebeca gojc
xdad reex Isaac, bén goc dux béngulal ree, 11-13 per

chi gad reex gal, chi ad wayljn téét reex ni zagdxe
ni'qui ni mal, réb Dios loj Rebeca: “Xin yaloj guin
laax guin sirv loj xinguiag guin.” Zi'c réb loj xti-
idx Dios lod réb: “Guyénan Jacob, per bidxe'chan
Esau.” Zian rguien guial ma raghee Dios chu
rbeman ad por ni rijnt bejn, laaman ma ragbee
chu rucaabeeman.

14 Yan, ¢por zian yaguie'ch ree ya, ad rijnt
xguialguxtis Dios zi'c rayal? jPer ad ziantan! 15Din
Dios réb loj Moisejs: “Yayan bén rénan yayan abi'
bén rayal ree casti, bal rénan ad zudéédtan laa
reeman casti.” 16 Zeel ad zile't yaya Dios bejn
por xixgabzaman o por ni rijjnman, laaman mal
ragbee chu rénman yayaman. 17 Loj xtiidx Dios
réb guial rébaman loj rey Egipto: “Naj ben lij rey
din guiguien da guialrniabeen din glilinbee gra
bénguidxliuj naj.” 18 Zeel rnin lojdi guial ma raghee
Dios chu yayaman chu téé giitinman luxdoo gojl.

19Per wed por zian nadi: “Bal zianan, ¢chexquiza
zeel rdxe'ch Dios guial nayajc ree zi'c nayajc ree
awa ad zajct yadxoon ree zi'c naj xixgabaman?”
20 Per, ¢chu naj bénguidxliuj din guinieeman Dios
zian? Wen zajc guiéb tijb guiajs loj bén been laan
ya: “¢Chexc zeel beenl naj zian?” 21 ¢Nid bén
rijn guiajs guin rijnné bajn guin zi'ctzi rénman
ya? Laaman ruguiaa xhie giilinnéman bajn guin,
bal gliinman guiajs glun dxiin guixie guixie o
gliiinman guiajs gulin dxiin dxej zojblojzi ree.

22 Yan, ziangajc Dios ma ragheeman chu rayal
casti, abi' Xt zajc laa nudééd gajcaman casti din
guiguien xguialrniabeeman. Per gudaanman
gojp tééman pacens bén ad ruzoobt ree diidx, bén

rayalree nit. 22Gudaanman laa reeman din guigu-

ien guial laaman guinia xhienaag giiinman, guial

laaman naj bén ca' guialrniabee abi' bayaman bén

ragheeman diizd guia'xchej guial yayal reeman

xanyabaa. 24 Abi' laa reeman naj dunuj ree bén

ma gurejdx Dios, 10j ree bén Israel né loj ree bén

ad najt bén Israel. 25Zi'c ca loj libr ni bacaa Oseas

bén badéé xtiidx Dios loj ree bejn, lod réb:

Bén ad najt ree da bejnan,

guién loj reeman guial naj reeman da bejnan,

abi' ree bén ad yu't bén rén laa reeman,

naj guién laa reeman.

26 Abi' lod réb Dios loj ree bejn: “Ad da bejntan
18jt”.

Yagaj gac reeman xbejnman, laaman guial naj-

_manbénnaban. . . .
27 Guidad Isaias bén badéé xtiidx Dios loj ree bejn,

rébaman por ree bén Israel: “Majsi zien da't naj ree
bén Israel zi'c ix riga' ro' nijsdoo, per ta'nz naj ree
bén laa loj casti, 28 din Dios nayob giitin cumplid
xtildxaman loj guidxliuj guie zi'c ma rébaman.”
29 Abi' diizd gocli réb Isaias loj ree bejn:

Bal nitiéjb dux Dad ree Dios

bén rajp gra guialrniabee

ninijt gra ree dux béngulal ree,

diizd gocli mal gunijt dux diaa ree

zi'c gunit ree bén Sodoma né ree bén Gomorra.

Bén ad najt ree bén Israel ma naj reeman perdon

loj Dios
30 Yan, ¢xhie yaguie'ch ree? Bén ad najt ree bén
Israel ni'quid guyut reeman xgab xhienaag gac
reeman perdon loj Dios, per yan ma naj reeman

perdon guial rliladx reeman Jesucrist. 31 Abi'
ree bén Israel majsi ddd been reeman naguiejn
guiban reeman zi'c rniabee ley din gac reeman
perdon loj Dios, per ad gojctan. 32 ;Chexc zeel
ad bile't niajc reeman perdon zian? Guial mazri
beenreeman naguiejn nibajnreeman zi'c rniabee
ley luar nililadx reeman Dios zi'c rayal chililadx
reeman din gac reeman perdon. Zian gojc Cristo
par laa reeman zi'c tijb “guiaj ni rliadx guia' bejn”
33 zi'c caloj xtiidx Dios lod réb:
Ma gulen tijb bejn luguiedx Sion, bén gac zi'c tijb
guiaj
niladx guia' ree bejn abi' gusajban laa reeman.
Abi' bén chililadx laaman ad yu't dxej
yaya'nxtuman.

10

1 Compniar raliduladx ree Jesucrist, ni rénan
rniaab téén loj Dios naj guial gac ree bén Israel
perdon. 2Din naj ragbee guial dad cayiijn reeman
naguiejn cayujn reeman sirv loj Dios, per diidxli
adrignia'treeman zagdxe xhienaag rén Dios giitin
reeman. 3 Din ad rtiéjbt reeman chililadx reeman
xhienaag rayal giiiin reeman din gac reeman per-
don loj Dios, al zinal reeman zi'c naladx reeman
gac reeman perdon, luar giin reeman zi'c rén
Dios din gac reeman perdon. 4 Din por Jesucrist
bayaaloj zi'crniabeeley giitin bejn, yan bénrliladx
ree laaman, ma naya reeman loj Dios.

> Bén rén gac naya loj Dios guial zinalaman ley,
réb Moisejs guial bén gliin zi'c tal réb ley, zaj-
paman guialnaban la'tgaj cayiijjnman zi'c rniabee
ley guin. 6 Per guial rajc bejn naya loj Dios por

guial rliladxaman Jesucrist, naj guial ad zlijntaman
xgab: “¢Chuczi zajc ché'p xanyabaa?”  (Din
rén guiéban guial ad rliladxtaman, abi' rénman
guguiaaman guiat Cristo loj guidxliuj.) 7 Ad guiéb
tééman: “¢Chu zajc che lod za' ree bengiit?” (Din
rén guiéban guial ad rliladxtaman, abi' rénman
guguiaaman yaban Cristo loj ree bengiit.) 8 Per
loj xtiidx Dios réb: “Gajxh za' xtiidx Dios con
luj, ryaadxzi giiiinl xgab guiéb téél bal chililadxil
laan.” Din guialrliladx ni ratie'ch ree naj ze.
9 Bal yaneero'l guial Jesus naj Dad par lij abi'
guidib luxdool chililadxil guial basban Dios laa-
man loj ree bengit, dxel ma najl perdon. 10 Din
chi chililadx bejn Jesucrist con guidib luxdooman,
diizd loj hor zii ma najman cwent sin dol. Abi' chi
yaneero'man guial Jesucrist naj Dad par laaman,
dxel ma najman perdon.

11 Abi' 1oj xtiidx Dios réb: “Gra ree bén chililadx
laaman ad yu't dxej yaya'nxtu reeman.” 12 Laan
rén guiéb guial loj Dios tiblojzi naj bejn, achet
glunan chutééz najman, bal najman bén Israel o
ad najtaman bén Israel. Din tijbzi Dios naj Dad
par dugra ree, abi' dad benza'can con gra ree
bén rbejdx rniab laaman. 13 Din loj xtiidx Dios
réb: “Gra bén yanab perdon loj Dios, gacaman
perdon.” 14 Per, ¢xhieza naag cwedx guiniab ree-

man laaman awa ad waliladxt reeman laaman?
¢Abi' Xhieza naag chililadx reeman laaman awa

ad wacaagdiajgt reeman xcwentaman? ¢Xhienaag
guiguiejn reeman xXcwentaman awa achut bén
guiniee xtiidxaman loj reeman? 15 s Xhienaag chu'
bén guitie'ch xtildxaman awa achut guixhiaal laa
reeman? Loj xtiidx Dios réb: “jNiza'cdxoon naj chi

rdxin bén ziné ruson zagdxe!”

16 Per ad grat bejn ridxga' xtiidxza'c Dios. Zi'c
réb Isaias: “Dad, ¢chu ma rliladx ni ranen por 1iij?”
17 Zeel guialrliladx zééd por ni riguiejn bejn, abi'
ni riguiejn bejn naj xtiidxza'c Jesucrist.

18 ;Wen nid waguiejn ree bejn laan ya? jPer naj
rni guial ma bacaagdiajg reeman laan! Din loj
xtiidx Dios réb:

Guidib guidxliuj ma bire'ch xtiidx Dios
abi' xt luar bigra lod naguie'ch ma biguiejn ree-

man xtildxaman. =~ ]
19 Yan riinan xgab: ¢Wen id rignia' ree bén Israel

xtiidx Dios ya? Per diizd guia'xchej bacaa Moisejs

niréb Dios por laa reeman chi rébaman:

Naj giin din tédlojdi por ni giinan

conree bén ad najt bén Israel.

Né por ni glinan con laa reeman,

majsi ad ragbeet reeman, abi' zadxe'chidi.

20 Abi' sin guialrdxeb bacaa Isaias ni réb Dios por

ree bén Israel, chi rébaman:

Bén naj ree bén Israel, majsi ad baguiilt reeman
naj,

per badxejl reeman naj.

Abi' ma baliilon loj reeman,

majsi ad gunabdiidxt reeman por naj.

21Bacaa téé Isaias niréb Dios por ree bén Israel, chi

rébaman: “Déchejza'nrbedxan bejnree abi'ad rént

reeman guzoob reeman diidx al rusagloj reeman

naj.”

11

Xixgab Dios

1 Ad canitan lojdi guial ma gulééladx Dios bén
Israel ree, din ad ziantan. Léjt ragbee guial bén
Israel naj abi' loj xdiaa Abraham zialan, guial
zialan loj xdiaa Benjamin. 2Diizd guia'xchej, gulej
Dios bénIsrael ree din gac reeman xbejnman, zeel
ad rbééladxtaman laa reeman. ¢Nid rusaaladxidi
tiblajt loj xtiidx Dios ya lod zééd chi gule'c Elias
bén badéé xtiidx Dios loj ree bejn xguialquia ree
bén Israel loj Dios? Chi rébaman: 3 “Dad, ma bagijt
reeman gra ree bén badéé xtiidxil loj ree bejn ma
bachijl téé reeman xialtar reel, najzi baya'n abi'
négajc najrénreeman guglijtreeman.” 4Per badxi'
Dios xtiidxaman rébaman: “Ma gulécan gajdx mil
bejn par naj, bén ad wazuxibtczi ree loj dios la
Baal.” 5> Yan ziangajc yu' ta'n bén Israel, por guial
rayaman laa reeman gulejman laa reeman par
laaman. 6 Abi' bal guial rayaman laa reeman gule-
jman laa reeman, ad por ni cayijnt reeman, din
bal nibejman laa reeman por ni cayijn reeman
dxel ad por guial rayatraman laa reeman.

7 Zian gojc, bén Israel bén gule Dios, badxejl
reeman laaman guial rliladx reeman laaman. Per
ree bén Israel ren gad reeman yadxejl laaman,
dinraguiil reeman laaman zi'c naladx reeman, ad
raguiilt reeman laaman zi'c rénman zeel beenman
luxdoo reeman gojl, 8 zi'c réb loj xtiidx Dios lod
réb: “Basiaaw Dios xquiarguiejn reeman, abi' naj
reeman zian Xt yandxej, majsi ruguiaa reeman
per ruliii ad ruguiaat reeman, abi' majsi riguiejn
reeman per ruliiii ad riguiejnt reeman.” 9 Réb téé
Davi:

Xguialraw zagdxe reeman con gra xguialnaza'c
reeman

laan gusquiee laa reeman guial zEqui reeman za-
gdxe.

Laan gusquiee laa reeman din téd reeman casti ni
rayal reeman.

10Yaya'n reeman zi'c tijb bén ad ruguiaat,

abi' sac reeman zi'c tijb bén ca béw xijch.

Gac ree bén ad najt bén Israel perdon

11 Ad canitan lojdi por guial ad rtiéjbt ree bén
Israel gulin reeman zi'c rén Dios zeel ma gunijt
reeman loj Dios, din ad ziantan. Guzajc reeman
zian din chu' mod gac ree bén ad najt ree bén
Israel perdon, din chile' séébladx ree bén Israel gap
reeman perdon guin. 12 Yan bal guial ad bazoobt
ree bén Israel diidx, beenan sirv par din yayal los
demazriree bénguidxliuj xguialnaza'c Dios, bén ad
najt ree bén Israel. Yan, ¢riijndi xgab ya xhienaag
glunle' Dios bejn ree chi tiéb ree bén Israel giitin
reeman zi'c rén Dios?

13 Yu' ni rénan ganin 1éjt bén ad najt ree bén
Israel, 1éjt ragbee guial Dios guxhaal naj din giin
xtildxaman lojdi abi' dad caylinan naguiejn giinan
zi'c rayal. 14 Rénan guial ree bén ladx reen bén
Israel ree séébladx zi'c riinjdi din glitin reeman zian
din chile' gac reeman perdon. 15 Walican guial chi
ad bazoobt ree bén Israel xtiidx Dios, guyu mod
gojc los demazri ree bejn perdon. jPer Xi nix chi
chililadx reeman xtiidx Dios! Laan naj zi'c chi
yaban tijb bengiit zatijb. 16 Abi' zi'c chi beenle'
Dios bén Israel ree gulal laan naj tijb sen guial
glinle'man los demazri ree bén Israel, ziangajc
bal glitinle' Dios xliuj tijb yag guidib yag guin ma
nagle'.

17 Bén Israel ree naj reeman zi'c tijb yag olivo,
per yu' reeman naj zi'c xidx yag olivo guin ni ma
gurug. Abi'lij guial ad najtil bén Israel najl zi'c tijb
Xidx yag olivo ni yu' dajn ni rguiid lod biru' xidx
yag olivo guin, zeel rajpil guialnaban por xliuj yag
guin. 18 Zeel ad naladxil guial mazri zagdxe najl
guial loj yag oliv ni rnin naj ree bén Israel. Per
bal rijnl xgab zian, basaaladx guial ad lijt cudéé
guialnaban loj xliuj yag guin, xliuj yag guin cunee
guialnaban lojl.

19 Wed zanal: “Walican, per gurug xidx yag
olivo guin persi guyu'n xluaran din gacan tijbzi
con yag olivo guin.” 20 Waliquil, per xidx yag
olivo ni canin naj ree bén Israel, gurug reen guial
ad bililadxt reen abi' 1iij guyul xluar reen guial
rliladxil. Zeel ad rijnl nabé, zagdxeli gojp cudad.
21Din bal bén Israel ni canin naj ree xidx yag guin,
ad bayat Dios laa reeman, ziangajc zajc saquil.
22 Gogbee guial benza'c naj Dios, per ziangajc
diidxli rijn xguialguxtisaman. Ma been xguial-
guxtisaman con ree bén ad bazoobt xtiidxaman,
abi' ma beenman ni zagdxe con lij. Per rayal
guibanl zi'c rénman, bal id ziijnl zian zlijn xguial-
guxtisaman con lij. 23 Abi' bal yayejc ree bén
Israel con Dios, abi' chililadx reeman perdon ni
zééd por laaman, zljnman laa reeman cwent con
los demazriree bénIsrael rliladx. Dinlaaman rajp
guialrniabee par yayljnman laa reeman tijbzi con
los demazriree bén Israel. 24 Din 1{j guial ad najtil
bén Israel, 1ijj guial canin najl zi'c tijb yag olivo ni
yu' dajn, zile' niajquil tijbzi con yag olivo zagdxe
ni rnin naj ree bén Israel, jdiixgui ree bén Israel

ni ad ruzoobt ree xtiidx Dios, nid zayajc reeman
tijbzi ya con los demazri ree bén Israel bal guzoob
reeman xtiidx Dios!

Gacree bén Israel perdon

25 Compniar raliduladx ree Jesucrist, yu' ni ad
ragbeetidi abi' rénan gagbeedan, chitéé guindi
nabé. Bén Israel riijn ree nad par guzoob reeman
xtiidx Dios, cayajc zian xt chi ma bayaaloj bililadx
ree bén ad najt ree bén Israel, bén ma naj ree par
chililadx xtiidx Dios. 26 Chi ma gojc zian, dxel
graczi ree bén Israel ma giiincwent xtiidx Dios.
Zian gacreeman perdon, zi'c rébloj xtiidx Dios lod
réb:
Luguiedx Sidn za bén gagneé ree bén zééd loj xdiaa

Jacob.

Din yariica reeman loj nejz mal zinal reeman.
27Dxel gac cumplid da diidxan,

Zi'c ma rén loj reeman guial giinan perdon xtol
reeman. ] ]
28 Per yan guial dad nad ree bén Israel par

chililadx reeman xtiidxza'c Jesucrist, zian yu'
mod persi rliladxidi guial ad najtidi bén Israel.
Abi' majsi zian, rén gajc Dios laa reeman zi'c been-
man prome;js loj ree xbéngulal reeman. 29 Din Dios
ad ruchaat xixgabaman, ni ma bazaladxaman 10j
bejn, ad rquiedtaman laan, ad rbééladx téétaman
bén ma gulejman par laaman. 30 Gocli ad binaltidi
xnejz Dios, per yan por ree bén Israel ad ruzoobt
xtiidx Dios, ma baltiliman 1€jt guial rayaman 1éjt.
31 Abi' bal yan ad ruzoobt ree bén Israel xtiidx
Dios, cayajc zian din yayaman l&ijt, per chi guidxin
dxej ziangajc yayaman laa reeman. 32 Cwéjb Dios
guial zi'c ree bén Israel né ree bén ad najt bén

Israel ad zuzoobt reeman xtiidxaman, din gac
yayaman gra reeman tiblojzi.

33 iDad zro' naj xguialrignia' Dios, né xguial-
rajcaman con xguialnaza'caman! Achut zajc
gagbeechaaw xhienaag naj xixgab Dios o ni
cayljnman. 34 Zi'c ca loj xtildxaman lod réb: “¢Chu
zajc gagbeechaaw xhienaag naj xixgab dux Dad
ree Dios? ¢Chu mazri rajc din guiéb lojman xhien-
aag gllinman? 35 ;0 chu ma badéé xhienin lojman
din cwézaman quixaman laaman?” 36 Xieenman
naj gra ni yu', laaman been laa reen abi' par laa-
man naj gran. Zeel rayal gap bejn laaman respejt
zianczi. Amén.

12
Guialnaban ciib _ _
1Zeel compniar raliduladx ree Jesucrist, rniaa-

ban lojdi, zi'c ma baya Dios dunuj ree, gol basa'n
18jt 1oj Dios zi'c tijb gon ni ma nagle' ni yayuladx
tééman, din guibandi zi'c rénman, abi' zian guiéndi
laaman. 2 Ad guibanridi zi'c naban los demazri
ree bén yu' ree yan, zagdxeli gol bachaa xixgabidi
din gac guidxaa zi'c nabandi abi' zian gagbeedi
xhienaag rén Dios guibandi. Zian gagbeedi conin
naj zagdxe, conin ruladxaman, con téénin naj
Xnejz.

3 Guial naj Dios benza'c baneeman dxiin guie
lon din guialan ganen xtiidxaman lojdi. Zeel rnin
lojdi ni'qui tijbidi ad rayalt giiin nabé guial mazri
lasajquidi loj ree bejn. Zagdxeli gol been xgab por
1éjt zi'c rayal, segun naj quiarguiejn ni banee Dios
loj tijbgajdi. 4 Din zi'c Xxcuerp bejn zien la' najn,
per ad tijbtzi ni rijjnan. > Ziangajc dunuj ree guial

raliduladx ree Jesucrist, majsi zien nayajc ree, per
por guialraliduladx ree zeel nayajc ree tijbzi con
Cristo, per tijbgaj dunuj ree con ni rayal yaguieen
ree din yaguieen yudar du lasa' ree.

6 Din tijbgaj dunuj ree garent garen naj quiar-
guiejn ni baca' ree, zi'c naj ni guyén Dios banee-
man dunuj ree. Zeel bal ma baneeman quiar-
guiejn du loj ree par yanee ree xtiidxaman, rayal
yanee ree laan loj ree bejn, rayal yanee ree laan
por guialraliduladx ree. 7 O bal baneeman quiar-
guiejn par yaguieen ree sirv ben ren ree, rayal
yaguieen reen zi'c rayal. Bén cwa' quiarguiejn
par gulliiman bejn ree xtiidx Dios, rayal guliiiman
bejn ree. 80 bén cwa' quiarguiejn par gudééman
consejw loj ree bejn, rayal gudééman consejw.
Guidad bén cwa' quiarguiejn par yazaladxaman
Xhienin loj ree bejn, rayal yazaladxaman con
guidib luxdooman. Abi' bén cwa' quiarguiejn par
nabeeman, rayal gapaman cudad nabeeman zi'c
rayal, o bén cwa' quiarguiejn par gilinman yudar
bén cazagdiaj ree, rayal chu' luxdooman zagdxe
glunman laa reeman yudar.

Nirayal giitin ree bén rliladx Jests

9 Gol guyén lasa'di con guidib luxdoodi, gol
basa'n ree ni mal tiblad, gol binal ni zagdxe. 10 Gol
guyén graree bejn zi'c tijb bijchidi, ad rijn 1&jt gajc
benro', gol gojp respejt lasa'di.

11 Ad gaquidi bén ploj par giitindi ni rayal giilindi,
con guidib luxdoodi gol been sirv loj Dios.

12 Gol badxe' luxdoodi zagdxe por ni cabézidi
tia'di, gol gudaan téé loj ni rzagdiajdi, ad gucwééz
cwedx guiniabidi Dios.

13 Chi xhie ryaadx xcompniaridi, bénrliladx ree
Jesucrist, gol been reeman yudar. Gol gojc benza'c
conree bén ri't lidxidi.

14 Gol gurejdx Dios por ree bén rzunal 1€jt par
glin reeman léjt ni mal, ad guzaalidi diidxmal
guijc reeman, gol gurejdx Dios guial gagnéman laa
reeman.

15 Gol badxe' luxdoodi nix con ree bén yu' lux-
doo nix, per con ree bén yu'luxdoo naya, gol been
naguiejn din gagbee reeman guial za'quidi con laa
reeman.

16 Gol gubajn zagdxe con ree lasa'di, ad gltindi
nabé, gol gojc bén naxanladx. Ad naladxidi mazri
rajquidi guial 1oj ree ben ren.

17 Ad gllindi ni mal bén rijn 1€jt ni mal, gol
been naguiejn gulndi ni zagdxe loj gra ree bejn.
18 Gol been naguiejn da't din cwenédi bejn ree za-
gdxe. 19 Compniar raliduladx ree Jesucrist, ad rgu'
guialxyajn luxdoodi con ree bén riijn 1éjt xhienin,
gol basa'nan loj Dios, laaman giiiin xguialguxtis,
zi'c réb loj xtiildxaman, lod réb: “Naj naj bén rayal
glun xguialguxtis, gudé téén ni rayal bejn. Zian
réb dux Dad ree Dios.” 20 Réb tééman: “Bal rli-
aan bén rdxe'ch 1ij, badééd ni gawaman, o bal
re'caman nijs, badééd ni guié'man, zian guguiaal
yatuman.” 21 Ad bal tiébil giitin ni mal Iij gan, been
ni zagdxe din giitinl ni mal guin gan.

13

Rayalyaya'p ree guxtis respejt
1 Gra bejn rayal gucaagdiajg xtiidx gobiarn né
xtiidx gra ree guxtis. Din por Dios yu' ree gobiarn
né gra ree guxtis, por laaman zééd guialrniabee

ni rajp reeman. 2Zeel bén ad ruzoobt xtiidx ree
bénrniabee guin, rén guiéban guial ad rént reeman
glun reeman zi'c rniabee Dios. Abi' ree bén riijn
zianlaagajcreemanrguiil xcasti, 3din bénrajp ree
guialrniabee ad za't reeman par guchejb reeman
bén rijn ree ni zagdxe, za' reeman par guchejb
reeman bén riijn ree ni mal. Yan bal rénl guibanl
guial ad zadxebtil bén ca' ree guialrniabee, gubajn
zagdxe din yaya'nl zagdxe loj reeman. 4 Din
laa reeman cayijn reeman sirv loj Dios din yalaj
reeman lij. Per bal cayijnl ni mal, zadxebil bén
ca' ree guialrniabee, din ad ca' xlia'tzi reeman
guialrniabee guin, laa reeman cayijn sirv 1oj Dios
din gudééd reeman casti bén riijn ree ni mal. 5Zeel
rayal guzoobidi xtiidx ree bén ca' ree guialrni-
abee, ad gulndi zian naabzi par ad zayaltidi casti,
gol been zian guial ragbeedi zian rayal giindi.
6 Gol gudijx téé impuest, din gusnuu nabee ree bén
ca' ree guialrniabee, din laan naj mandad bayal
reeman par guin reeman sirv 1oj Dios.

7 Zeel gol badééd ni rayal gudéédidi, bal rayal
cwe'quidi milia, gol gule'can o bal rayal quixidi
impuest, gol gudijxan. Gol bazoob xtiidx bén rayal
guzoobidi xtiidx, gol gojp respejt bén rayal respejt.
8 Gol been naguiejn gol baguijx ni ralidi loj ree
bejn, abi' ad rayalt gucwééz guiéndi bejn ree. Din
bén rén bejn ree, ma cayijnman cumplid gra ni
rniabee xley Dios. 9 Xmandamient Dios réban: “Ad
sunél bén ren bén ad najt lacheelil, ad gugujtil
bejn, ad cwanl, ad séébladxil ni rajp ben ren”,
per mandamient guie ree, con ree xmandamient
ren Dios rajc cumplid con tijb mandamient réb:

“Guyén ben ren ree zi'c rén 1ij gajc.” 10 Din bén
rén bejn ree ad zajct glilinman laa reeman ni mal
guial rénman laa reeman. Zeel con guial rén lasa'
bejn rayaaloj rijnman gra ni réb loj xley Dios.

11 Gol gogbee xhie tiamp nadxu' ree yan, gol
gogbee guial ma gojl yatie'ch dux bacaal ree.
Din yan ma zidyob dxej gui't Jesucrist guial loj
chi guzuloj qui baliduladxri ree xtiidxza'caman.
12 Mazri caydop tiamp guin, abi' mazri cabig dxej
gui'taman, zeel rayal yasa'n ree ni riné dunuj ree
loj nejz mal, abi' yaguieen ree naguiejn yaguieen
ree ganax ni zagdxe din yunaal ree nejz zagdxe.
13 Rayal yabajn ree zagdxe zi'c rayal, ad yaguieen
ree ni natu. Ad yazudx ree, o ad rayalt yaguieen
ree lanij naabzi par chu' mod yaguieen ree ni
dxuudx. Ad rayalt suné bejn ben ren bén ad
najt lacheelaman, o guial gapaman graloj vijs, o
guialrdil o guialrdédloj. 14 Gol basa'n 1éjt gajc loj
dux Dad ree Jesucrist, ad rayalt guibandi zi'ctzi

réndi.
14
Ad gusa'nxtudi bén quirliladxri xtiidx Dios

1Zagdxe gol guneené bén qui rliladxri Jesucrist
ad gusa'nxtudi laaman guial mazri rajquidi guial
lojman. 2Din yu' ree bén rliladx Jesucrist naladx
reeman zajc gaw reeman xhietééz nin, per yu' ree
bén quirliladxri naladx reeman guial zagdxeli naj
ad zajwt reeman béél. 3 Bén riijn xgab guial zajc
gawaman xhietééz nin, ad rayalt giiinman tiblad
bén naladx yu' ni ad zajct gaw bejn. Guidad bén
rijn xgab guial yu' ni ad zajct gaw bejn, ad rayalt
guze'man bén naladx zajc gaw bejn xhietééz nin.

Din niz loj Dios tiblojzi ma naj reeman xbejnman.
4Zeel, ;chunaj bejn din guze' xcompniaraman bén
rliladx Jesucrist por niguinzi ree? Diosqui rag-
bee bal cayljnman ni zagdxe o cayljnman ni mal.
Abi' bal ad wayignia'taman xhienaag giiinman,
dxel dux Dad ree Jesucrist rajp guialrniabee par
gagnéman laaman gutinman zi'c rayal.

5 Ziangajc yu' ree dux compniar ree bén ralidu-
ladxné'ree Jesucrist naladx reeman guial yu' dxej
zojbloj, yu'za ree bén naladx guial tiblojzi naj
gra dxej, per achet gulinan, tijbgaj bejn con ni
naladxaman naj zagdxe par laaman. 6 Din bén
rijn xgab guial yu' dxej zojbloj, rijjnman zian persi
rénman Dios. Guidad bén naladx guial tiblojzi naj
gra dxej, rujnman zian persi rénman Dios. Abi'
bénraw graloj, rawaman guial yu'guijcaman guial
por Dios zéédan abi' rudééman quixtéé lojman.
Guidad bén naladx guial yu' ni ad zajct gaw bejn,
rijnman zian guial naladxaman zian cayajpaman
Dios respejt abi' rudééman quixtéé lojman.

7Ni'qui du tijb ree ad nabant ree por dux xgabzi
ree, 0 ad zayéjtt ree por dux xgabzi ree. 8 Bal
nabajn ree por dux Dad ree Jesucrist par laa
tééman nabajn ree. Abi' bal yayéjt ree por laaman
par laa tééman yayéjt ree. Zeel bal nabajn ree o
yayéjt ree, par dux Dad ree Jesucrist ma nayajc
ree. 9 Din par zian giijtaman abi' babanman, din
gacaman Dad loj ree bén naban né loj ree bén ma
gujt.

10 s Chexquiza din guze'lasa'l bén rliladx Jesucrist
0 guun lasa'l tiblad ya? Awa dugra ree rayal
yadxu' loj Dios din yadééd ree cwent lojman.

11Zi'c ca loj xtiidxaman lod réb:

Naj naj Dios naban,

abi' diidxli rnin lojdi guial gra ree bejn guzuxib
lon.

Abi' gra ree bejn guiéb guial naj naj Dios.

12 Abi' tijbgaj dunuj ree rayal yadééd ree cwent 1oj

Dios, per por dunuj gajc ree.

Ad gusajbidi bejn loj dol

13 Zeel ad rayalt yaneeguijdx du lasa' ree
bén rliladx ree Jesucrist, zagdxeli yaguieen ree
naguiejn yaya'p ree cudad chitéé por dunuj ree
gliin reeman dol. 14 Naj najn xbejn Jesus, ragbeen
guial ad dolt naj gaw bejn xhietééznin. Per par
bén naladx guial ad zajct gawaman xhietééznin,
par laaman dolan cayijnman bal gawaman xhi-
etééznin. 15 Yan bal por ni rawil naladx tijb xcomp-
niaril bén rliladx Jesucrist guial dolan cayijnl,
abi' bal id ridxga'l laaman rén guiéban guial ad
réntil laaman. Gojp cudad chitéé por ni rawzil
gliin xcompniaril dol, din négajc por laaman gijt
Jesucrist loj criijz. 16 Ad giitinl tijb ni guinieeguijdx
ree xcompniaril 1ij, majsi 14j raghee guial ad ni
malt naj ni cayijnl. 17 Niz loj Dios ad ni rawt
bejn o0 ad ni ré'taman naj ni lasajc, ni lasajc par
laaman naj guial guiban bejn xnejz, yabedxe lux-
doo bejn, chu' téé luxdooman nix por xSprijt Dios.
18 Abi' bén naban zian guial zinalaman Jesucrist,
cayujnman zi'c rén Dios, zi'c ruladx téé bejn.

19Zeelrayal yaguieenree naguiejn yabajnné'du
lasa' ree zagdxe yabedxe téé du luxdoo ree, din
yasnuu yayagbee ree xhienaag yunaal ree xnejz
Dios. 20 Gol gojp cudad chitéé por ni rawzidi

gunijtidi tijb xbejn Dios. Walican graczi zajc gaw
bejn. Per ni mal guin naj bal par xcompniaril
dolan caytijnl. 21 Zeel zagdxeli naj guial ad zajwtil
béél ad zé' téétil vin o xhie stijb nin bal por laan
gllin xcompniaril dol. 22 Majsi 1ij ragbee guial
achet gliinan gaw bejn xhietééznin, per zagdxeli
lijzi con Dios. Naj rni guial, ixiquilbaa bén ad
yu'naweéégt luxdoo rawaman xhietééznin! 23 Per
bén yu'nawéégluxdoo par gawaman xhienin, abi'
gawaman laan laagajcaman ma cayujn dol guial
ad cayawtraman guidib ladxaman. Bal naladx
bejn ad laat naj ni cayljnman, dxel laagajcaman
cayujn dol.

15

Rayalyaguieen ree ni naladx bejn naj zagdxe

1Yan, dunuj ree guial ma nadxu'dxi'ch ree loj
ni raliduladx ree Jesucrist, rayal yaguieen ree
yudar bén ad wazudxi'chtloj guialrliladx Jesucrist
luar yaguieen ree ni rayentzi ree, 2 dugra ree
rayal yaguieen ree naguiejn din chu' luxdoo dux
compniar ree zagdxe con dunuj ree. Abi' rayal
yaguieen ree ni naladx reeman naj zagdxe, din
chile' gusnuu glitinbee reeman xnejz Dios. 3 Din
ni'qui Jesucrist ad beent zi'c naj xixgabaman, gojc
zi'c ca loj xtiidx Dios lod réb: “Naj bayal gra ree
diidx mal ni ninia reeman lojl.” 4 Gra ni ca
loj xtiidx Dios, can din yayagbee ree xhienaag
yabajn ree, abi' por xtiidx Dios zééd pacens né
guialragné chitéé yalenya' ree yaléjz ree ni raléjz
ree yaca' ree. 5 Dios, bén razaladx pacens né
guialragné chitéé yalenya' ree, laaman gagneé 1éjt

din guibandinadxag con graree xcompniaridizi'c
naj xixgab Jesucrist. ¢ Din tiblojzi guilies reeman
xvalor Dios, xdad dux Dad ree Jesucrist.

Bire'ch xtiidx Dios loj ree bén ad najt bén Israel.

7Zeel, zi'c baca' Jesucrist 1éjt par gaquidi xbe-
jnman, ziangajc gol guneené ree xcompniaridi
zagdxe, bén rliladx ree laaman par guiliesidi
xvalor Dios. 8 Gol basaaladx guial bi't Cristo
loj guidxliuj par gulliiman bén Israel ree Xxti-
idx Dios, zian bidgaguieenman sirv loj reeman,
persi gojc cumplid promejs ni been Dios loj ree
Xbéngulal reeman, abi' zian biguien guial rijnqui
Dios cumplid xtiidxaman. 9 Bi't téé Cristo loj
guidxliuj din por laaman, bén ad najt ree bén
Israel guilies reeman xvalor Dios guial rayaman
laa reeman, zi'c ca loj xtiildxaman lod réb:
Xt loj ree bén ad najt bén Israel guzatan lijj
guial najl benza'c.
Gol téén cant ree par lij.
10Ziangajc réb zatiblajt loj xtiidx Dios:
Léjt bén ad najt ree bén Israel,
gol babaa zi'c rabaa ree bén Israel.
11Zatiblajt loj xtiidx Dios réb:
Graree bén ad najt bén Israel.
Né los demazriree bejn, gol gules xvalor Dios.
12 Réb téeé Isaias:
Loj xdiaa Isali, grii tijb bén nabee bénguidxliuj ree,
xt ree bén ad najt bén Israel, chililadx laaman.

13 Dios bén ragné dunuj ree raléjz ree ni cayléjz
ree, laaman yagu' luxdoodi zagdxe yabe'cdxe
tééman luxdoodi guial rliladxidi laaman, din cwéz
da'tidi ni guneeman por xSprijt Dios.

14 Compniar raliduladx ree Jesucrist, naj rag-
beechaaw guial zagdxe nabandi con ree xcomp-
niaridi, ma ragbee téédi zagdxe xhienaag chi-
nalidi xnejz Dios, Xt rajc rudéédidi consejw ruliu
téé xcompniaridi. 15 Per majsi zian, tio'p choon
lajtloj gui'ch guie bacan diidx naa, din yasaaladx-
idi xhienaag guibandi. Rinan zian por guialrni-
abee ni ma banee Dios naj, 16 din giinan sirv loj
Jesucrist. Din da dxiinan naj guliin bén ad najt
ree bén Israel xtiidxza'c Dios din guiban reeman
zi'c rén Dios, din gac reeman naya niz lojman
por xSprijtaman. 17 Ra'pan xhie giinné'n nabé,
guial ragné Jesucrist naj por ree dxiin caytinan por
Dios. 18 Per achetczi zajc guién bal id zén guial
por Cristo caylnan laan, din laaman cayagné naj
persi caylnan yudar bén ad najt ree bén Israel din
gac chililadx reeman guzoob téé reeman xtiidx
Dios. Yan ma rliladx reeman laaman por ni rén
loj reeman né por guial ruguiaa reeman xhien-
aag nabanan, 19 né guial ma baguiaa reeman sen
ree con ree milagr ni ma gojc por xguialrniabee
xSprijt Dios. Zian ma gutiechan xtiidxza'c Jesu-
crist guidibczi, diizd Jerusalén xt guidib niz Ilirico.
20 Din zian naj da xgaban glnan, gatie'chan xti-
idxza'c Jesucrist. Per ad lod ma guzulojt ben ren
con dxiin guie, gatiechanan lod ad waguiejntczi
reeman xcwent Cristo, 21 zi'c ca loj xtiidx Dios lod
réb:

Bén ad waguiejnt ree xcwentaman,
glunbee reeman laaman.
Guidad ree bén ad wayagbeet xcwentaman,

gagbee reeman laan.

Riijn Pab xgab cheman Roma

22 Abi' guial wan guidibczi lod ma rnin lojdi,
zeel ad wayajct gan guidganan 1&jt, majsi zianczi
guyénan nidganan 1éjt. 23 Per yan guial ma gulox
gutiechan xtiidx Dios guidib niz guie, abi' guial
ma gojc zien ijz ni rénan guidganan léjt, 24 zeel
runan xgab guidganan l&jt chi gan Espafia. Abi' chi
gadéédan guguian léjt, chi ma gojc tio'p choon dxej
yu' luxdoon zagdxe guial za'n con 1éjt, dxel ma
gllindi naj yudar din gan Espafia. 25 Per yan yaloj
gan Jerusalén chigsaman tijb yudar par ree dux
compniar ree bén rliladx ree Jesucrist. 26 Din bén
Macedonia ree con ree bén Acaya bén rliladx gajc
ree Jesucrist, been reeman xgab guto'p reeman
yudar guin par ree bénprob zojb ree Jerusalén, bén
rliladx ree Jesucrist. 27 Abi' por xixgab reeman
guixhiaal reeman yudar guin, per zagdxe naj ni
cayujn reeman din mal nuzééb reeman loj ree-
man. Din por ree bén Israel bidxin xtiidx Dios
loj reeman, dxel yan laa reeman guial ad najt
reeman bén Israel, zagdxen guial gilin reeman
yudar bén Israel ree zi'ctzi gac reeman. 28 Zeel chi
ma balooxan dxiin guie, chi ma baylin yudar guin,
dxel gan Espafia, abi' chi gadéédan ladxidi dxel
guidganan léjt. 29 Naj ragbee guial chi guidganan
18jt, zien da't ni gunee Dad Jesucrist par ganin 1&jt.

30 Yan por dux Dad ree Jesucrist né guial rén
xSprijt Dios dunuj ree, rniaaban lojdi din giiindi
naj yudar yarejdx yanaab ree Dios por naj. 31 Gol
gurejdx gunab Dios din gagnéman naj loj ree bén
Judea, bén ad rliladxt ree Jesucrist, gol gurejdx
téé Dios por dux compniar ree bén rliladx ree

Jesucrist, bén zojb ree Jerusalén din tiéb reeman
tia' reeman yudar ni chigsa'nan par laa reeman.
32 Dxel bal gagné Dios ma chu' luxdon zagdxe
guidganan léjt dxel ma zajc yaziiladxan la'tgaj
za'n con léjt. 33Dux Dad ree Dios bén rabe'cdxe du
luxdoo ree,laaman gagné gradi. Amén.

16

Rugajpdioz Pab bejn ree

1Yan ni gui't Febe ladxidi, béngunaa ni naj dux
compniar ree guial raliduladx ree Jesucrist, bén
cayujn téé sirv 1én yadoo ni zojb guiedx Cencrea.
2Gol baca'man zagdxe por Dad Jesucrist, zi'c rayal
yaguieenné' ree dux compniar ree bén rliladx
ree Jesucrist. Gol beenman yudar bal xhienin
ryaadxaman, din dad zien ree bejn ma beenman
yudar négajc naj ma beenman yudar.

3 Gol bagajpdioz Aquila con xbéngunaaman
Priscila, bén cayijn ree naj yudar cayguieenan
sirv loj Jesucrist. 4 Abi' laa reeman xt guzuj
reeman loj guialgijt por naj, zeel rudén quixtéé 10oj
reeman. Abi'ad najtzi rudé quixtéé loj reeman né
ree dux compniar ree bénrliladx ree Jesucrist bén
ad najt ree bén Israel rudéé quixtéé loj reeman.
5 Gol bagajpdioz ree bén rliladx Jesucrist, bén
rado'preelidx Priscila con Aquila. Gol bagajpdioz
da miwan Epeneto, bén goc bén yaloj bililadx
xtiidx Jesucrist niz Acaya. 6 Gol bagajpdioz Li,
bén ma been da't 1éjt yudar. 7 Gol bagajpdioz
ree bén ladxan Adronico con Junias, bén guyu'né'
reen ladxguiib. Abi' ree xi apdstoles Jesus dad rén

reeman laa reeman, abi' yalojlaa reeman bililadx
Jesucrist guial lon.

8 Gol bagajpdioz Amplias, da miwan bén rén
da'tan guial nayajcan xbejn Jesucrist. 9 Gol baga-
jpdioz Urbano, bén cayiijn naj yudar cayguieenan
sirv loj Jesucrist. Gol bagajpdioz téé da miwan
Estaquis. 10 Gol bagajpdioz Apeles, bén ma baliii
guial diidxliczi rliladxaman Jesucrist, gol bagajp-
dioz téé xfamil Aristébulo. 11 Gol bagajpdioz téé
Herodion ben ladxan, né ree xfamil Narciso, bén
ma rliladx Jesucrist. 12 Gol bagajpdioz Trifena
né Trifosa, bén cayliijn ree sirv loj Jesucrist. Gol
bagajpdioz téé Pérsida, bén naguieenbee ree guial
dad cayiijnman sirv loj Jesucrist. 13 Gol bagajpdioz
Rufo, bén diidxliczi zinal xnejz Dios, gol bagajp-
dioz téé xniaaman, bén rénan zi'c da nan. 14 Gol
bagajpdioz Asincrito, Flegonte, Hermas, Patrobas,
Hermes né gra ree bén za' con laa reeman, bén
marliladx ree Jesucrist. 15 Gol bagajpdioz Filologo,
Julia, né Nereo con bizanman, né Olimpas con

gra ree bén rliladx Jesucrist bén za' ree con laa
reeman.

16 Gol bagajpdioz lasa'di zi'c rayal. Dux comp-
niar ree bén raliduladx ree Jesucrist bén za' ree
guie, rugajpdioz reeman léjt.

17 Compniar raliduladx ree Jesucrist, rniaaban
lojdi din gapidi cudad con ree bén rlia' lasa' ree
bejn, bén rusquiee ree bejn guial ruliiii reeman
ni ren ree guial loj ni ma basiididi. Ad guidxga'di
laa reeman, 18 din ad lojt Jesucrist cayiijn reeman
sirv, riijn reeman ni réntzi reeman, abi' con di-
idxnaguidx ne con diidxza'c riijjn reeman gan bén
ad ragbeetczi ree o bén ad ragheeza'ct ree xtiidx

Dios. 19 Per 1€jt, guidibczi ma raghee ree bejn guial
ruzoobquidi diidx zinalidi xtiidx Dios, dad nix yu'
luxdon abi' rénan susindi par guindi ni zagdxe ad
par giuntidi ni mal. 20 Dios, bén rabe'cdxe lux-
doo bejn, laaman gagné 1éjt nayob chitéé giiiinri
xindxab 1éjt gan. Dux Dad ree Jesucrist gagné 18éit.

21Rugajpdioz Timoteo 1éjt, bén caylijn naj yudar
con xchiin Dios ni cayiinan, né ree bén ladxan
bén la ree Lucio, Jason, né Sosipater, rugajpdioz
reeman léjt.

22 Né Tercio, bén cayijn gui'ch guie rugajpdioz
18jt por dux Dad ree Jesucrist.

23 Nétéé Gayo rugajpdioz 1éjt, lidxaman za'n,
runee téé lidxaman rado'p ree dux compniar ree
bénrliladx reeJesucrist. Né Erasto, bén naj tesorer
luguiedx guie né bén la Cuarto ben rliladx Jesu-
crist, rugajpdioz reeman 1éjt.

24Dux Dad ree Jesucrist gutinle' gradi. Amén.

Diidx bigra bacaa Pab loj gui'ch guie

25Radéén quixtéé loj Dios dinlaaman zile' gagné
16jt din gusnuu gagbeedi sudxi'ch téédi loj xti-
idxza'c Jesucrist, zi'c ma balutln 1&jt xhienaag din
gaquidi perdon. Din zian naj xixgab Dios diizd
chi gad guidxliuj gacchaaw, xgab ni ad gogbeet
ree bejn diizd guia'xchej. 26 Per yan ma rayagbee
ree xhienaag naj xixgab Dios, ma rayagbee ree
por ree gui'ch ni bacaa ree bén badéé xtiidx Dios
loj ree bejn zi'c gunabee Dios laa reeman, bén
naban goctééz. Abi' guidibczi care'ch xtiidx Dios
din chililadx ree bejn Jesucrist guzoob téé reeman
xtiildxaman.

27 iTijbzi Dios, bén rajc gradooczi, rayal yaya'p
reeman respejt zianczi por Dad Jesucrist! Amén.

